
Inzko  pomagao  EUFOR-u  u
zračnoj dostavi pomoći

Visoki predstavnik Valentin Inzko danas je zajedno sa snagama
EUFOR-a i bosanskohercegovačkim timovima za pružanje pomoći
učestvovao u dostavi hrane stanovnicima sela Đubrani, Sarići i
Kemen u Hercegovini.

Visoki predstavnik je putovao helikopterom austrijskih zračnih
snaga u misiji pružanja pomoći iz zraka u koordinaciji sa
Hercegovačkom gorskom službom spašavanja. U okviru ove misije
dostavljene su hitne potrepštine naseljima odsječenim dubokim
snijegom.

“Nakon snježnih mećava koje smo imali tokom ovog mjeseca,
vidjeli smo kako su gorske službe spašavanja vršile svoje
zadatke  hrabro  i  energično,  a  isto  se  može  reći  i  za
pripadnike ovih službi u cijeloj Bosni i Hercegovini”, rekao
je visoki predstavnik.

Isporuka  teška  200kg,  u  čijoj  dostavi  je  pomagao  visoki
predstavnik, sadržavala je hranu i veću količinu namirnica
namijenjenih djeci. U područjima u kojima je vršena isporuka
hrane iz zraka žive porodice sa malim bebama, kao i veliki
broj djece.

“Danas smo pomogli ljudima koji nisu bili dostupni na bilo
koji  način  i  želim  da  zahvalim  EUFOR-u  i  austrijskoj
helikopterskoj jedinici, jer bez njih ovo ne bi bilo moguće”,
rekao je je Inzko.

